
La comuna erautesa de Vendargas
organiza un balèti. Se debanarà a
la sala Armingué, en companhiá

dels grops « Bolegam totis » e « Biscam
pas », lo 4 de març de 15 h a 19 h. La
participacion es liura.
Inf. : 04 67 70 44 06.

« E Dieu SAPS que son bons ! »
Aquel grop bearnés 
de bal trad comença 

de se metre plan planet
en rota. Un disc es en

projècte.

F a un an e mièg que trepejan. La
chorma de Saps, un grop de bal
trad’ de Bearn, a pres son temps

per se conéisser. 
Après d’unas datas, los sòcis se son

aprivadats los uns e los autres...
l’etapa que ven es una virada de
prima. Sandrina Claveria, que fa lo
diableton al dintre de Saps, nos conta
pel menut a de qué se calrà esperar se
lo grop ven animar un bal en cò vòs-
tre.

La Setmana — Prepausatz un bal
trad’, rai, mas son mai que mai de
represas d’estandards o i a tanben
de composicions ?

Sandrina Claveria — Saps qu’ei
sonque compausicions. A la tota
debuta, solide qu’avem hèit causas
coneishudas. E puish uei lo dia
qu’ensajam de har sonque compausi-
cions nostas dab totun sauts, mazur-
kàs, escotishas, valsas etc... dab ado-
baments a la Saps. Qu’ensajam de
compausar las nostas musicas dab çò
qui ns’ agrada o çò qui entenem. Que
putzam dens las causas qui existei-
shen mes qu’ensajam de hicar la
marca de Saps. 

LS — Prepausatz d’adobaments
en foncion dels vòstres mitans de
provenença ? 

SC — Òc-ben. Dab Lionel [Labòrda]
que vienem deu mitan trad’. Bruno
[Bluteau] que vien deu Blues Grass e

Vendargas

Patrice [Naudy] que vien deu classic e
deu jazz. Qu’ensajam de mesclar tot
açò a la sauça bal tà poder har dançar
lo monde. Que volem préner çò que
cadun e pòt portar en tot pensar e tri-
balhar çò qui hè dançar... çò qui ei
l’esséncia deu bal.

LS — I a una etapa importanta
que venètz de passar. Sètz dintrats
dins lo collectiu artistic « Ça-i ».
Sètz vosautres que los avètz sollici-
tats o vos son venguts cercar ?

SC — En tot discutir de causas e
d’autas que’ns son vienuts véder e un
dia que s’ei hèit. Que ns’ an perpausat
d’arribar au collectiu tà ns’ ajudar, tà
nos dar un còp de man per tot çò qui
ei administratiu permor qu’ei ua
causa a’s pelar ! (rires) Alavetz
qu’avem signat e qu’èm plan urós

d’estar dab aquera equipa.
LS — I a cinc datas de previstas

entre març e agost. Pensatz ja a un
disc ?

SC — Que començam de ne parlar.
Peu moment que son sonque ideas
que’ns vienen atau atau... Mes en tot
cas qu’ei dens tots los caps deus
« sapsians » com disem. Qu’avem haut
o baish un repertòri de compausi-
cions qui pòt durar duas òras e mieja.
Que començam d’aver çò qui cau entà
har un disc.  

Entrevista Clamenç Pech.
Inf. : Saps jogarà lo 17 de març a l’Isla de Baish
(32), lo 18 de mai a Pavia (32), lo 14 de julhet a La
Seuva (64), lo 21 de julhet a Avesac (65) e lo 18
d’agost a St Vaast La Hougue, sus l’illa de Tatihou 

corric : saps.urdes@gmail.com — www.ca-i.org 
contact@ca-i.org — Tel. : 05 59 68 84 67.

Se debanarà del 
4 al 10 de març en país

nimesenc.

Lo quatuòr trabalha son repertòri dempuèi un an e mièja. Ara o va far
virar e benlèu o registrar. (DR)

Setmana occitana dins Gard
Glaudina Paul farà una sesilha de
« contes pel gostar » al Caire d’òc
(Nimes) e lo ser a 20 h 30, i aurà lo
conte cantat « Justin lo pastre » a
l’auditòri Rochebelle del pòl cultural
d’Alès. Tot aquò se conclurà sus una
jornada occitana a la sala dels agalan-
cièrs de Masac / Sant Privat dei vielhs.
Se debanarà lo 10 de març a partir de
14 h. Començarà per un rencontre
amb d’autors occitans. Cantarà puèi
la corala dels Quinçons (15 h). I aurà
una interpretacion de la pèça de teat-
re « lo doctor novèl es arribat » (16 h)
seguida d’una conferéncia de la lin-
guista e etnobotanista Josiana Ubaud
(17 h). Après un repais partejat, aque-
la setmana occitana se clavarà sus un
balèti prepausat pel grop Cabr’e can
(21 h).
Inf. : 04 66 86 34 13.

La MARPOC e l’IEO de Gard orga-
nizan una seria de manifesta-
cions en país nimesenc del 4 al

10 de març. Començarà doncas lo 4
de març amb lo grop Calèu que canta-
rà los grands poètas cevenòls. Se
debanarà al teatre Telemac (Nimes) a
17 h. L’endeman, a 18 h 30, al fogal
sociocultural de Sant Genièrs de Mal-
goires, Lisa Gròs farà una conferéncia-
diapositivas pertocant las tradicions
camarguencas. Tornarà far sa confe-
réncia lo 8 a la sala de las Garrigas de
Manduèl. Lo 7 de març, l’escrivana

Lo dissabte 3 de març, a la sala
dels Cordelièrs a Aush (Gèrs),
l’ACPPG organiza un concèrt-bal

de tria. I aurà primièr lo « soli solet »
de Laurenç Cavalié... Per interpretar
las cantas popularas de Lengadòc o
de cantas de sa composicion, l’òme
orquèstre de Menerbés, acompanhat
de son acordeon cromatic, vos espèra
a partir de 21 h. Laurenç Cavalié serà
seguit del duò Brotto-Lopez. L’un al
cant e a las flaütas e l’autre al diable-
ton s’amusan amb la tradicion e ne
fan profechar l’assisténcia. 
Inf. : 05 62 65 61 94.

Aush

Las bestiòtas de la Garriga, valent
a dire, la Fanfara dels Golamas
(Erau) s’en anaràn plan luènh de

lor mitan natural per anar far una vira-
da en Savòia. Jogaràn los 27 e 28 de
febrièr a l’estacion de Méribel
(Savòia), lo 29 a Samoens (Savòia
nauta) e lo 1èr de març a Val d’Isèra
(Savòia). Faràn puèi carnaval en Cata-
lonha-nòrd dins las comunas de Claira
(lo 4 de març), de Pià (lo 10 de març)
e de Salsas (lo 11 de març). 
Inf. : www.goulamas-k.com/

Fanfara en
virada

L’ADOC Tarn organiza sa 22na ani-
macion Triòc. Aquelas anima-
cions consistisson en mesclar las

arts e los produits del terrador. Atal
serà estrenada lo 3 de març a 18 h 30
la mòstra de pinturas de Lily Ressou-
ches. Serà en plaça al centre occitan
del Grifol duscas al 30 de març.
L’inauguracion de la mòstra serà
acompanhada d’una tasta de vins e de
produits al safran. 
Inf. : ADOC, Ofici de Torisme d’Occitania 
« Lo Grifol » 3,Carrièra Perròtin — 81 000 Albi
Tel. : 05 63 53 30 41.

Triòc Tarn

L’IEO de Lemosin organiza una
serada projeccion a l’entorn del
documentari « Les Dé-Tracteurs »

de Jean-Louis Cros. Aquel documenta-
ri conta l’istòria de tres parelhs
d’agricultors als percorses e a las ori-
ginas diferentas. An totes un punt
comun : lo de trabalhar la tèrra amb
un minimum de mecanizacion, o al
mens, un usatge rasonat. Son estats
filmats atal, sens comentari, sens votz
« off » pendent quatre sasons. La sera-
da se debanarà lo dos de març la sala
de las fèstas de Sent Vit (Vinhana
nauta. Se farà en preséncia del realiza-
tor e d’un dels agricultors qu’a parti-
cipat al documentari. Serà animada
pel geograf Eric Rouvellas, de
l’universitat de Lemòtges.
Inf. : Tel. : 05 55 98 28 90.
Corric : contact@ieo-lemosin.org

Projeccion


